
Shri Radhakritam Shrikrishnanarayana Stotram

ஶ்ரீராதா⁴க்ரு’தம் ஶ்ரீக்ரு’ஷ்ணநாராயணஸ்தோத்ரம்

ஶ்ரீராதி⁴கா உவாச ।
ௐ நம:ஶ்ரீபரப்³ரஹ்ம பரேஶ பரமாத்மநே ।
அநாதி³ஶ்ரீக்ரு’ஷ்ணநாராயணாயாऽக்ஷரஶாஸிநே ॥ 1॥
த்ரேதாஸந்தாநஸத்பித்ரே ராதா⁴காந்தாய யோகி³நே ।
லக்ஷ்மீநாராயணாய ஶ்ரீமாணிக்யாவாஹிநே நம:॥ 2॥
ஸ்வப்ரபா⁴ஸ்வாமிநே மஞ்ஜுளாலகாயாத்மவாஸிநே ।
ஈஶாபாரவதீஶாய நம:ஸகு³ணமூர்தயே ॥ 3॥
ஹம்ஸஜ்யோதிஸ்வரூபாய ஶக்த்யைஶ்வர்யாதி³ஸம்ப்⁴ரு’தே ।
குங்குமவாபிகாக்ஷேத்ரப்ரகடாய நமோ நம:॥ 4॥
ஸர்வதா⁴மாதி⁴பேஶாய நமோऽந்தர்யாமிணே முஹு: ।
ஸ்வர்க³மோக்ஷாதி³தா³த்ரே தே நம:ஶ்ரீஹரயே நம:॥ 5॥
நிரவதி⁴ஸமைஶ்வர்யகு³ணவைப⁴வஶாலிநே ।
அஸங்க்²யமுக்தஸேவ்யாயாऽக்ஷராதி⁴பதயே நம:॥ 6॥
ஏகோऽபி ப³ஹுதா⁴ த்³ரு’ஷ்ட: க்ரு’ஷ்ணநாராயணாதி³மாந் ।
ஈஶேஶாந்யாதி³ரூபஶ்ச தஸ்மை ஶ்ரீஸ்வாமிநே நம:॥ 7॥
பரவித்³யாதி⁴தே³வாய ப்³ரஹ்மப்ரியாऽதி⁴ஶாயிநே ।
கீ³தோபநிஷத்பதயே ஜயந்தீபதயே நம:॥ 8॥
ஏகாத³ஶீப்ரியாயாராத⁴நாகாந்தாய ஶார்ங்கி³ணே ।
மஹாலக்ஷ்மீஶ்வராயாபி ப⁴க்தீஶாய நமோ நம:॥ 9॥
முக்தேஶாய ரமேஶாய க³ங்கே³ஶாய நமோ நம: ।
பதிவ்ரதாதி⁴பதயே ருக்மிணீஶாய தே நம:॥ 1.10॥
காமது³கா⁴தி⁴நாத²ஸ்த்வம் ப்ரு’த்²வீஶஸ்த்வம் ரதீஶ்வர: ।
விபூ⁴தீஶோऽஸிஸம்ஜ்ஞேஶ: ஶம் கரோது ப்ரஸேவிநாம் ॥ 11॥

கமலாகாந்த தே³வீஶ மோஹிநீத⁴வ ஸித்³தி⁴ப ।
உர்வஶீஶ்வர பு³த்³தீ⁴ஶ பார்வதீஶ விதே⁴ஹி ஶம் ॥ 12॥
தீ³க்ஷாதீ⁴ஶ ச லீலேஶ நாராயணீபதே ப்ரபோ⁴ ।
விரஜாகாந்த ப⁴க³வந் வ்ரு’ந்தா³நாத² விதே⁴ஹி ஶம் ॥ 13॥
ஸரஸ்வதீப்ரிய ஸ்வர்ணரேகா²ப்ரிய ஸிதாபதே ।
தே³விகேஶ்வர துளஸீவிஹார ப்ரவிதே⁴ஹி ஶம் ॥ 14॥
விபா⁴வர்யதி⁴நாத²ஸ்த்வம் மூர்தீஶ்வரோ ஜயேஶ்வர: ।
கோ³மதீஶோ மௌக்திகேஶோ ப⁴வாந் ப⁴வது ருக்மத:³॥ 15॥
ப்ரேமஸகீ²பதே கோ³தா³வரீஶ கபிலேஶ்வர ।
தா⁴த்ரீபதே ஸ்வர்ணகௌ³ரீபதே ஸர்வப்ரதோ³ ப⁴வ ॥ 16॥
லலிதேஶ்வர ரம்பே⁴ஶ குமுத்³வதீபதே ப்ரபோ⁴ ।
ஶீதலாதி⁴பதே உமாகாந்த விதே⁴ஹி ஶம் ஸதா³॥ 17॥
ஹேமந்தேஶ்வர நந்தே³ஶ ஶாந்திஸ்வாமிந் கலாபதே ।
நந்தி³நீநாத² து³ர்கே³ஶ விஜயேஶ விதே⁴ஹி ஶம் ॥ 18॥
ஸந்த்⁴யாதி⁴நாத² கஸ்தூரீப்ரிய த⁴ந்யாऽதி⁴நாயக ।
ஸாவித்ரீவர தோ³லாதி⁴ரோஹ புஷ்பாஸுக³ந்த⁴பா⁴க் ॥ 19॥
ஸவிதாதி⁴பதே சித்ரலேகே²ஶ்வர நமோऽஸ்து தே ।
பூர்ணிமாதி⁴பதே ப்³ரஹ்மந் ஶாரதா³காந்த மாத⁴வ ॥ 1.20॥
மஞ்ஜரீஶ்வர யோகி³நீசக்ரகாந்த விதே⁴ஹி ஶம் ।
ப்ரேயஸீஶ ஶ்ரேயஸீஶ விகுண்டே²ஶாऽருணாபதே ॥ 21॥
ஜோஷ்ட்ரீஶ்வர ஶப³ரீஶ பம்பேஶ கா³லவீபதே ।
யாஜ்ஞஸேநீபதே வஸுமதீஶ விஜயோऽஸ்து தே ॥ 22॥
ஸுது³கா⁴நாத² ச பத்³மாவதீபாலக கேஶவ ।
பா⁴ர்க³வீபாணிஸங்க்³ராஹ பத்³மிநீவர சாऽச்யுத ॥ 23॥
ஶ்ரீமதீஶ ஜரத்கார்வீபதே லீலாவதீஶ்வர ।
கலாவதீப்ராணநாத² கத³லீஶ ஜயோऽஸ்து தே ॥ 24॥
காந்திமதீபதே காலிந்தீ³ஶ ரேவாபதே ப்ரபோ⁴ ।
வர்தி⁴நீஶ ஸுமித்ரேஶ புண்யநைதே⁴யிகாபதே ॥ 25॥

ப³ந்து³லேஶ ஸுஶீலேஶ மாநஸேஶ ஜநார்த³ந ।
ஶர்மவதீஶ்வர க்ரு’ஷ்ண மாத⁴வீஶ நமோऽஸ்து தே ॥ 26॥
கர்ணோத்பலேஶ தீ³ர்கி⁴காபதேऽக்ஷமாலிகாபதே ।
உது³ம்ப³ரீபதே ரு’தம்ப⁴ராதீ⁴ஶ ஜயோऽஸ்து தே ॥ 27॥
ப³த³ரீஶ ச குப்³ஜேஶ ஹைமீஶ மங்க³ளாபதே ।
மஹாவேதீ³பதே க்ரு’ஷ்ணாபதே த்வாம் சிந்தயே ஹ்ரு’தி³॥ 28॥
இதிஶ்ரீலக்ஷ்மீநாராயணீயஸம்ஹிதா ।க²ண்ட³ 2।அத்⁴யாய ப்ரத²மாத்⁴யாயாந்தர்க³தம்
ஶ்ரீராதா⁴க்ரு’தம் ஶ்ரீக்ரு’ஷ்ணநாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 1/1-28॥

